
Microeconomics of 
Competitiveness ikastaroaren 
beste edizio bat, enpresen 
eta lurraldeen lehiakortasuna 
hobetzeko.

Orkestra-Lehiakortasunerako Euskal Institutuak 
Microeconomics of Competitiveness (MOC) 
ikastaroaren beste edizio bat jarri du abian. 
Lehiakortasuna ulertzeko ikuspegi oso bat 
eman nahi du, trebakuntza teknikoa ematen 
die parte hartzaileei, baita lanerako tresnak 
ere, enpresen, klusterren eta lurraldeen 
lehiakortasuna aztertzeko eta moldatzeko. 
MOC ikastaroa Harvardeko Unibertsitateko 
Institute for Strategy and Competitiveness 
erakundea zuzentzen duen Michel E. Porter 
jaunak zuzenduko du. Sarean eskainiko 
da, bost kontinenteetako nazioarteko ospe 
handiko beste ehun ikastegirekin sarean, eta 
parte hartzaileek metodologia, prozesuak eta 
materialak partekatzeko modua izango dute. 
Aurtengo edizioko berrikuntzarik nagusiena 
hauxe izango da: ikastaroko saio guztietan 
jasoko dira Orkestrak lehiakortasunaren, 
berrikuntzaren, klusterren eta estrategien 
inguruan burutzen dituen analisien 
emaitzak, gure lurraldeko enpresa eta 
lurralde egoerara ikastaroa egokitzeko. 
Horrez gain, Alberto Pezzik ere hartuko 
du parte, irakasle gonbidatu gisa. Pezzi 
Competitiveness Instituteko presidentea da, 
lehiakortasunari, klusterrei eta berrikuntzari 
lotutako profesionalen sare globaleko kidea. 
Erakundeak beste lurralde batzuetako 
klusterizazio esperientziak aztertzen ditu.

Business Angels Crecer+ 
klub berria, EAEko ekintzaile 
ekosistema sustatzeko

Orkestra-Lehiakortasunerako Euskal 
Institutuak Business Angels Crecer+ 
aurkeztu zuen otsailaren 3an. Ekimen 
hori sortu da gure lurraldean proiektu 
berritzaileetan eta hazteko ahalmen 
handia dutenetan inbertitzeko 
interesa izan dezaketen inbertitzaile 
sare bat sortzeko. Klubak hainbat 
zerbitzu eskainiko ditu: prestakuntza 
eskainiko die inbertitzaileei; lege arloko 
aholkularitza emango die; kapital 
arriskuko enpresa eta beste inbertitzaile 
batzuekiko harremana garatuko du, 

proiektuetako baterako inbertsiorako 
aukerak emateko; eta hazteko aukera 
duten arlo eta proiektuei buruzko 
ezaguera aditua eskainiko du. Horrez 
gain, klubak business angelseko 
estatuko eta nazioarteko beste sare 
batzuetara sartzeko modua emango 
die, European Business Angels Network 
(EBAN) edo European Venture Capital 
Association erakundeekin dituen 
hitzarmenei esker. Gainera, aldian-
aldian inbertsio foroak antolatuko 
ditu, hazteko ahalmen handiko 
proiektu berritzaileen inbertitzaileen 
eta ekintzaileen arteko harremana 
errazteko. Argibide gehiago: 
www.bacrecermas.es

Ituna Norvegiarekin, ikerketa 
akademikoa EAEko ekoizpen 
ehuna lotzeko, ikerketa 
ekintzaren bidez

José Luis Curbelok, Orkestra-
Lehiakortasunerako Euskal Institutuko 

zuzendari nagusiak, eta James Karlsenek, 
Norvegiako Agder Research ikerketa 
institutuko ikertzaile seniorrak, elkarrekin 
lan egiteko akordio bat sinatu zuten 
abenduaren 21ean, Euskal Autonomia 
Erkidegoko ikerketa ekintza bultzatzeko. 
Ikerketa akademikoaren eta enpresen 

arteko lotura estutzeko sortu da 
akordioa, EAEn mozkinak areagotzeko 
eta produkzioaren hobekuntzan aurrera 
pausoak emateko. Horren bidez, lortu 
nahi da Euskal Herria Europa mailako 
erreferente bihurtzea bertako ekonomiako 
gizarte eragileekin (enpresa, kluster 
elkarte, garapenerako agentzia, etab.) 
estu-estu lotutako ikerketen garapenean. 
Orkestra eta Agder Research elkarrekin 
lanean aritu dira Eusko Jaurlaritzako, 
Gipuzkoako Foru Aldundiko, kluster 
elkarte eta tokiko garapenerako 
agentzietako zenbait proiektutan. 
Hitzarmen horrek asmo handiagoko 
konpromisoak hartzeko modua 
emango du. Horretarako, Orkestrak, 
Agder Researchekin batera, ikerketa 
ekintzako ildo berriak zabalduko ditu 
gizarte eragileekin hainbat esparrutan: 
enpresa politiken ebaluazioan, eta tokiko 
garapenerako eredu edo sare parte 
hartzaileagoak garatzen, besteak beste.

